
DISTRET N.3 “SAN DENÊL”   
 

CUI CHE O SIN 
Il distret al è la articolazion organizative che cun cheste la Aziende e assicure une 

rispueste coordenade e continuative ai bisugns sanitaris dai citadins residents tai 

comuns relatîfs. Il distret al è il centri di riferiment dai citadins par ducj i servizis de 

Aziende, sede di integrazion dai servizis sanitaris cun chei socio-assistenziâi dal teritori 

e al opere in maniere coordenade cun struturis privadis e di volontariât che a ufrissin 

servizis sanitaris e socio-assistenziâi. Par erogâ la ativitât aes diviersis tipologjiis di 

utence, il distret al è articolât in dôs areis di ativitât distintis. La prime e je la aree des 

curis primariis che si ocupe de salût des personis adultis e anzianis par mieç di 

intervents di promozion de salût, diagnosi, cure, assistence e riabilitazion. La seconde 

e je la aree minôrs famee disabilitât che e je destinade ae tutele de salût fisiche, 

psichiche e sociâl de femine, de cubie, de famee, dai minôrs e dai adolessents. 

Cheste aree si ocupe ancje dai minôrs e zovins adults cun disabilitâts fisichis e 

psichichis. 

 

CE CHE O FASÌN 
Il distret al è la puarte di acès dal citadin al servizi sanitari par dut ce che al pues jessi 

fat in sede, a cjase, tai lûcs di vite e al rispuint ai bisugns complessîfs de persone; al 

lavore in strete integrazion cui Servizis sociâi, cui miedis di medisine gjenerâl e i 

pediatris di libare sielte e cun chescj al progjete e al fâs, insiemi aes fameis e aes altris 

risorsis presintis tal teritori, i intervents necessaris aes personis.  

 

Il Distret n.3 (di San Denêl), al cjape dentri i comuns di: Buie, Colorêt di Montalban, 

Cosean, Dignan, Feagne, Flaiban, Forgjarie, Maian, Morùs, Osôf, Ruvigne, Rivis 

Darcjan, San Denêl, San Vît di Feagne, Trep Grant. 

 

Diretôr dal distret 

Massimo Sigon 

telefon: 0432 949551   email: massimo.sigon@aas3.sanita.fvg.it 

 

Tal Distret si ricognossin trê areis principâls di ativitât. 

 

1. Aree  Aministrative 

 assistence protesiche e riabilitative  

 assistence integrative regjonâl 

 anagrafe sanitarie 

 

2. Curis primariis 

 Pont Unic di Acès (PUA) 

 servizi infermieristic teritoriâl 

 servizi di riabilitazion domiciliâr 

 assistence farmaceutiche distretuâl  

 Residencis Sanitariis Assistenziâls (R.S.A.) 

 Specialistiche ambulatoriâl; 

 Medisine di base e continuitât assistenziâl (miedis di medisine gjenerâl, pediatris 

di libare sielte, servizi di continuitât assistenziâl) 

 Centri di Assistence Primarie (CAP) di Buie 

 

3. Aree materne infantîl e de disabilitât 

 Equipe multidissiplinâr teritoriâl 

 Consultori familiâr 

 Servizi adozions 

 

 

AREE AMINISTRATIVE 
La Aree aministrative e je responsabile de organizazion aministrative, tecniche e 

logjistiche dal distret.   

E cure ancje par ducj i Distrets la part aministrative relative aes struturis residenziâls 

convenzionadis. 

 

Posizion organizative aministrative: Mirco Tomadini 

telefon: 0432 949563    email: mirco.tomadini@aas3.sanita.fvg.it 

 

In cheste struture a son chescj servizis: 

 

Anagrafe sanitarie  

La Anagrafe Sanitarie e je indreçade ai citadins residents e ai no residents (talians e 

stranîrs). E garantìs la iscrizion al servizi sanitari nazionâl e la emission de tessare 

sanitarie, la sielte dal miedi di medisine gjenerâl e dal pediatri di libare sielte, la 

ativazion de Cjarte Regjonâl dai Servizis, la assistence sanitarie tal forest, lis esenzions 

dal ticket (par patologjie, invaliditât, malatiis raris) e la assistence internazionâl.  

 

ORARIS PAL PUBLIC:  

martars des 13:30 aes 15:00, miercus des 10:00 aes 12:00 e vinars des 10:00 aes 12:00 

SEDE: 

distret di San Denêl  

CONTATS: 

telefon: 0432.949276    email: anagrafe.saniatariasd@aas3.sanita.fvg.it 
 

Assistence farmaceutiche integrative regjonâl (A.F.I.R.)  

La ativitât di Assistence farmaceutiche integrative regjonâl (A.F.I.R.) e consist te 

furnidure direte o par mieç de farmacie ospedaliere furniduris di presidis sanitaris, 

integradôrs alimentârs, farmacs e presidis destinâts ae nutrizion enterâl domiciliâr.  

 

Sportel A.F.I.R c/o Servizi Infermieristic Domiciliâr: 

ORARIS PAL PUBLIC:  

miercus e joibe des 12:00 aes 14:00 (su apontament) 

 

CONTATS: 

telefon: 0432 949430   fax: 0432 949481 email: sportello.adisd@aas3.sanita.fvg.it 

 

 

 

http://www.ass6.sanita.fvg.it/it/chi_siamo/_docs/organigramma/struttura-dettaglio.html?path=/dir_sanitaria/distretti/02_cure_primarie/02_AFIR/struttura.html
http://www.ass6.sanita.fvg.it/it/chi_siamo/_docs/organigramma/struttura-dettaglio.html?path=/dir_sanitaria/distretti/02_cure_primarie/02_AFIR/struttura.html

Assistence protesiche riabilitative  

La ativitât di Assistence Protesiche te emission des autorizazions pe furnidure aes 

protesis e\o ortesis personalizadis (es. articui artificiâi, protesis acustichis, mamariis, 

buscj, scarpis ortopedichis e v.i.), e ancje ai trataments riabilitatîfs e ae assistence 

termâl intai centris convenzionâts. 

 

ORARIS PAL PUBLIC:  

Martars des 13:30 aes 15:00 

Miercus des 10:00 aes 12:00 

Vinars des 10:00 aes 12:00 

 

Sede Distret di San Denêl 

telefon: 0432 949582/949578/949569   fax: 0432 949579    

email: uap.sandaniele@aas3.sanita.fvg.it 

 

 

CURIS PRIMARIIS  
La aree Curis Primariis e je une articolazion organizative dal distret che si ocupe de 

salût des personis adultis e anzianis cun intervents di promozion de salût, diagnosi, 

cure, assistence e riabilitazion. Pal davuelziment des sôs funzions la struture e je 

articolade in Residence sanitarie assistenziâl (RSA), Ospedâl di comunitât (dome a 

Codroip), Assistence Infermieristiche teritoriâl, Poliambulatori specialistic, Riabilitazion 

teritoriâl e furnidure di presidis e ausilis.  

La struture e je ancje destinade a tignî i rapuarts cui Miedis di Medisine Gjenerâl 

(MMG) e i Pediatris di Libare Sielte (PLS) coordenant l’operât cul fin di assicurâ la 

integrazion tra servizis teritoriâi e ospedalîrs, soredut pai pazients cun patologjiis 

cronichis, e a garantî il servizi di continuitât assistenziâl tai oraris noturnis, festîfs e 

prefestîfs, midiant lis sedis de vuardie mediche.  

Al jentre tal ambit des Curis Primariis il coordenament de ativitât fate dai specialiscj 

convenzionâts, lis verifichis dai percors di cualitât des Residencis pai Anzians dal 

teritori, il svilup dai rapuarts cu la rêt dai servizis socio-sanitaris assistenziâi dal teritori e 

cui sogjets dal tierç setôr par garantî i percors di inclusion sociâl, e ancje la emission a 

chei che a àn dirit des autorizazions pe furnidure a gratis di ausilis e protesis, e ancje 

pai trataments riabilitatîfs e la assistence termâl intai centris convenzionâts. La aree e 

je leade in maniere strete cu la aree aministrative dal Distret intun continuum di 

ativitâts par dâ rispuestis apropriadis e velocis ai citadins.  

 

Responsabil: Graziano Busettini 

telefon: 0432.949478    email: graziano.busettini@aas3.sanita.fvg.it 

 
 

Pont unic di acès (PUA)  

Il Pont Unic di Acès (PUA) al è il servizi che cun chel la Aziende e assicure la valutazion 

e la cjapade in caric des personis cun problemis sanitaris e sociosanitaris complès.  

Il Pont Unic di Acès al informe su lis prestazions erogabilis, su lis modalitâts e i timps di 

acès. Indreçât in particolâr a personis anzianis e cun disabilitâts, al è gjestît di 

operadôrs che a scoltin e a analizin i bisugns dal utent e dai familiârs, a individuin cun 

http://www.ass6.sanita.fvg.it/it/chi_siamo/_docs/organigramma/struttura-dettaglio.html?path=/dir_sanitaria/distretti/02_cure_primarie/struttura.html
http://www.ass6.sanita.fvg.it/it/chi_siamo/_docs/organigramma/struttura-dettaglio.html?path=/dir_sanitaria/distretti/01_punto_unico_accesso/struttura.html

lôr il percors assistenziâl plui adat, integrantsi, cuant che al è necessari, cul Servizi 

Sociâl dai Comuns e/o altris Servizis Teritoriâls e ju acompagnin in ogni fase. Il servizi al 

cjape sù lis segnalazions che a vegnin dal teritori (miedis di famee, i familiârs dai 

utents, i servizis sociâi, e altris servizis socio-sanitaris) e dal Ospedâl, lis valute cul utent e 

i familiârs e invie il percors di continuitât assistenziâl plui adat ae situazion. 

 

Ativazion Curis Primariis teritoriâls c/o Servizi Infermieristic Domiciliâr:  

di lunis a vinars 8.00-15.00  

telefon: 0432 949359 / 949430   fax: 0432 949366   email: adi.sdaniele@aas3.sanita.fvg.it 

 

Segretarie Uniche (pe ativazion RSA, Cjase di Ripôs, ...):  

di lunis a vinars 8:00-13:00  

telefon: 0432 969002   fax: 0432 969020   

email: segreteriarsa.sdaniele@aas3.sanita.fvg.it 

 

Segretarie Servizis Sociâi:  

di lunis a vinars 8:00-13:00  

telefon: 0432 949550   fax: 0432 949512 

 

Residence Sanitarie Assistenziâl (RSA)  

La Residence sanitarie assistenziâl e je une struture a valence intermedie, logade tra 

l’ospedâl e il domicili, e furnìs acet, tutele e prestazions sanitariis e riabilitativis a utents 

adults e anzians, no autosuficients in maniere temporanie e/o stabile, e je ancje il lûc 

di formazion e adestrament pai “care giver”. La ativitât e je fate di un team multi 

professionâl formât di miedis, infermîrs, operadôrs socio-sanitaris e fisioterapiscj che, su 

la fonde dai bisugns e des carateristichis dal singul utent, a formulin e a atuin un plan 

assistenziâl personalizât. La utence e je fate di assistûts che, completât il percors 

ospedalîr, a àn bisugn di altris intervents sanitaris e/o riabilitatîfs no erogabii a domicili 

(es. ortopedics o neurologjics); assistûts cun patologjiis complessis che a àn bisugn di 

intervents sanitaris e/o riabilitatîfs no erogabii a domicili e che il ricovar ospedalîr nol è 

indicât (es. pazients terminâi); assistûts cun prevalents problemis sociâi che a àn 

bisugn di funzions “solêf” pai familiârs e/o utents inserîts intun contest socio-ambientâl 

comprometût in maniere temporanie e/o in spiete di un altri servizi par problemis 

socio-sanitaris; assistûts in cundizions di no autosuficience e cence chel supuart 

familiâr che al consint di erogâ a domicili i intervents sanitaris necessaris ae 

prevenzion dal peiorament dal dam, cause de no autosuficience, e ancje al recupar 

e al mantigniment des abilitâts restadis.  

  

 

Coordenadôr infermieristic: Massimo Purchiaroni 

telefon: 0432 969065 / 969044   email: massimo.purchiaroni@aas3.sanita.fvg.it  

 

Segretarie RSA: 

di lunis a vinars 8:00-13:00  

telefon: 0432 969002  fax: 0432 969020  email: segreteriarsa.sdaniele@aas3.sanita.fvg.it 

 

Specialistiche ambulatoriâl  

La assistence specialistiche e cjape dentri lis visitis, lis prestazions specialistichis, di 

diagnostiche strumentâl e di laboratori previodudis de normative in vore. La ativitât e 

ven fate in regjim ambulatoriâl li des sedis distretuâls o intal presidi ospedalîr. 

http://www.ass6.sanita.fvg.it/it/chi_siamo/_docs/organigramma/struttura-dettaglio.html?path=/dir_sanitaria/distretti/02_cure_primarie/05_specialistica_ambulatoriale/struttura.html

Riabilitazion teritoriâl  

Il Servizi al ufrìs ativitâts di fisioterapie e logopedie in favôr di pazients a domicili e in 

R.S.A. In colaborazion cul miedi di medisine gjenerâl e/o il specialist, il servizi al eroghe 

intervents riabilitatîfs in favôr di personis cun bisugn riabilitatîf che no puedin acedi ai 

servizis ambulatoriâi e aes personis che par chês l’intervent al è finalizât a miorâ lis 

capacitâts motoriis e funzionâls tai propris ambients di vite, par favorî la autonomie e 

la partecipazion sociâl; al efetue valutazion funzionâl in relazion al contest di vite; 

consulence ambientâl pal superament des barieris architetonichis; la rieducazion 

motorie e funzionâl, individuazion dai ausilis pe mobilitât e pes ativitâts de vite 

cuotidiane, gjestion de furnidure, adestrament al ûs e verifiche de eficacie; propueste 

di ausilis pe comunicazion; consulence e istruzion  ai familiârs e/o care givers pal 

mantigniment de massime autonomie pussibile dal utent al domicili. Inte sede 

ospedaliere di San Denêl, al è ancje atîf il servizi di Ortotiche che al eroghe 

prestazions dome te modalitât ambulatoriâl. 

 

Coordenadôr ff: Roberto Groppo 

 

Servizi Riabilitatîf Distretuâl e Servizi Logopedic 

SEDE  

Distret di San Denêl 

ORARIS DI RICEVIMENT 

di lunis a vinars des 08:00 aes 09:00 e des 13:00 aes 15:00 

CONTATS 

telefon: 0432 949480  email: srd.sdaniele@aas3.sanita.fvg.it 

 

Servizi Ortotic 

SEDE  

Ambulatoris 1 plan Presidi Ospedalîr di San Denêl 

ORARIS DI FUNZIONAMENT  

di lunis a vinars des 07:30 aes 13:30 

CONTATS 

telefon: 0432 949435 

 

Assistence infermieristiche teritoriâl  

Il Servizi di Assistence domiciliâr al eroghe intervents a domicili su la fonde di un 

program terapeutic-assistenziâl personalizât concuardât cul miedi di medisine 

gjenerâl, al è indreçât ai citadins no autosuficients in maniere parziâl o totâl cun 

malatiis cronichis o post-acudis, curabilis a domicili, al assicure lis prestazions 

infermieristichis (medicazions, terapiis infusivis, prelêfs, educazion sanitarie, e v.i.). Il 

servizi al assicure ancje la cjapade in caric des personis tes fasis terminâls de vite in 

colaborazion cul servizi curis paliativis aziendâl.  

Il citadin al acêt cu la schede di segnalazion de bande dal so miedi di famee, o de 

bande dal miedi ospedalîr in câs di dimission protete. Il Servizi al fâs ancje ativitât 

ambulatoriâl (prelêfs, medicazions, e v.i.) tai Centris teritoriâi di Salût e te Sede dal 

Distret e al assicure lis ativitâts infermieristichis previodudis tai CAP e relativis ae 

medisine di iniziative e di monitorament des patologjiis cronichis.  

 

 

 

http://www.ass6.sanita.fvg.it/it/chi_siamo/_docs/organigramma/struttura-dettaglio.html?path=/dir_sanitaria/distretti/02_cure_primarie/06_riabilitazione_ambulatoriale_territoriale/struttura.html
http://www.ass6.sanita.fvg.it/it/chi_siamo/_docs/organigramma/struttura-dettaglio.html?path=/dir_sanitaria/distretti/02_cure_primarie/07_assistenza_infermieristica_territoriale/struttura.html

I infermîrs dal servizi a assicurin la cuvierture : 

• di lunis a sabide des 7:30 aes 19:30 

• domenie e festîfs des 7:30 aes 13:30 

 

Coordenadore: Donatella Righini 

 

Sede dal Servizi Infermieristic Domiciliâr a San Denêl 

telefon: 0432 949359/949477  

email: adi.sdaniele@aas3.sanita.fvg.it; sein.sdaniele@aas3.sanita.fvg.it 

 

Ambulatori Infermieristic di Comunitât di Buie: tel. 0432 968910 

Ambulatori Infermieristic di Comunitât di Feagne: tel. 0432 812352 

Ambulatori Infermieristic di Comunitât di Forgjarie: tel. 0427 808145 

Ambulatori Infermieristic di Comunitât di San Durì di Flaiban 

 

Centri di Assistence Primarie (CAP) 

Il Centri di Assistence Primarie (CAP) si costituìs dentri dal Poliambulatori di Buie. 

Al è un riferiment pai citadins dai Comuns di Buie, Maian, Trep Grant e a puedin acedi 

ancje personis presintis tal teritori in maniere temporanie (turiscj, citadins stranîrs, e v.i.). 

Al CAP il citadin al cjate i miedis di medisine gjenerâl (MMG) in associazion che a 

garantissin la viertidure dai ambulatoris par 8 oris in dì (des 9:00 aes 13:00 e des 15:00 

aes 19:00). Chest par permeti une miôr acessibilitât al servizi ancje par cui che al 

lavore o al studie.  

Al CAP il citadin al cjate ancje i infermîrs che a lavorin dongje dai miedis di famee e si 

integrin cun ducj i professioniscj che a lavorin tal teritori, i assistents sociâi e i operadôrs 

dai servizis teritoriâi.  

Il MMG e l'infermîr a lavorin insiemi in ambulatoris par pazients fragjii (pal plui anzians) 

cun patologjiis cronichis (diabete, insuficience cardiache, BPCO), che a son invidâts a 

fâ controi periodics. Tal CAP e à sede ancje la Continuitât assistenziâl (miedi di 

vuardie mediche) che e garantìs la sô presince tes oris noturnis, tes zornadis festivis e 

in chês prefestivis. 

 

AREE MINÔRS FAMEE E DISABILITÂT 
 

La Struture Operative Complesse (SOC) Minôrs Famee Disabilitât e coordene:  

1. cuatri Struturis Operativis Semplicis distretuâls omologhis: 

o distret n.1 de Cjargne 

o distret n.2 dal Glemonàs, Cjanâl dal Fier e Val Cjanâl   

o distret n.3 di San Denêl 

o distret n.4 di Codroip 

2. la Equipe Adozions Aziendâl 

 

La Struture Operative Semplice e cjape dentri: 

 Equipe multidissiplinâr teritoriâl 

 Consultori familiâr 

 

I doi servizis a operin, se al covente, in integrazion cul Servizi Sociâl dai Comuns, cu lis 

Istituzions Scolastichis, lis associazions e altris struturis socio sanitariis teritoriâls. 

A la SOS si acêt daurman, inviâts dal miedi (pediatre di Libare Sielte, Miedi di Medisine 

Gjenerâl), su segnalazion dai operadôrs dal Servizi Sociâl dai Comuns o de Scuele, 

condividude cul interessât o cu la famee.  

Il prin contat cul Servizi al pues avignî vie pal orari di viertidure al public o daspò di un 

apontament telefonic. 

 

Responsabil: Inga Taboga  

telefon: 0432 863511/16   email: inga.taboga@aas3.sanita.fvg.it 

 

EQUIPE MULTIDISSIPLINÂR TERITORIÂL  

L'E.M.T. e je un grup multi - professionâl di operadôrs sociosanitaris componût di: 

neuropsichiatri infantîl, psicolics, fisioterapistis, terapistis de neuro psicomotricitât, 

logopedistis e assistentis sociâls. 

E garantìs la cjapade in caric te aree de disabilitât (≥ 18 agns) e de etât evolutive (di 

0 a 18 agns) cun particolâr rivuart ae prevenzion, diagnosi, cure e riabilitazion dai 

disturps dal svilup dal frut/frute e dal adolessent.  

 

L’E.M.T. e assicure la cjapade in caric dal utent che al presente: 

 ritart tes principâls tapis dal svilup infantîl; 

 disturps specifics de funzion motorie,  

 disturps specifics dal lengaç e de comunicazion; 

 disturps neuropsicologjics e dai aprendiments scolastics 

 disturps de sfere afetive-emozionâl e dal compuartament; 

 limitazions dal funzionament cognitîf, cun disabilitâts psichichis, sensoriâls, neuro 

motoriis e dal compuartament adatîf. 

 

Dulà che al è necessari, il percors di cjapade in caric si integre cui intervents sociâi e 

specialistics dal teritori o di Struturis/Istituzions di secont e tierç nivel, publichis o 

increditadis. 

 

Dirigjent psicolic referent pe E.M.T.: Antonella Candoni 

telefon: 0432 989249   email: antonella.candoni@aas3.sanita.fgv.it 

 

SEDE:  

Cosean (UD) - Vie dal Guado, 44 

telefon: 0432 863511 

Martars des 9:00 aes 13:00 

 

CONSULTORI FAMILIÂR    

Rispiet ae gravidance, part e latoeç i operadôrs dal Consultori a partecipin ai 

incuintris di svicinament ae nassite, a informin su la tutele e il sostegn de maternitât e 

de paternitât, e a furnissin la assistence domiciliâr in latoeç, e ancje consulence e 

tratament psicologjic ae femine e ae cubie. Par ce che al rivuarde la famee, il 

consultori al assicure la consulence psicologjiche e sociâl, e ancje la eventuâl 

psicoterapie, par dificoltâts personâls te maternitât e tai rapuarts familiârs, par 

problemis di relazion tra gjenitôrs e fîs. Al furnìs une prime informazion/consulence sul 

dirit di famee in câs di separazion o divorzi e mediazion tai câs di contenziôs sul 

afidament dai fîs. Al acompagne i percors dal afidament etero familiâr e parentâl. 

Cun di plui, al furnìs informazions e consulence par cui che al vûl fâ domandis di 

adozion. Al gjestìs situazions multiproblematichis  (in particolâr tai câs di abûs e 

maltratament de femine e/o dal frut) in integrazion cul ambit e i servizis specialistics, al 

agjìs su mandât dal tribunâl tai câs di separazion cun afidament conflituâl e tai câs di 

tutele dal minôr. Pe fase de adolessence, i operadôrs a assicurin la consulence 

psicologjiche e la psicoterapie pai zovins e la consulence pai gjenitôrs di adolessents 

problematics. A vegnin ancje furnidis consulencis psicologjichis e informazions 

ostetrichis-gjinecologjichis indreçadis ai adolessents sui temis de salût, de sessualitât, 

de procreazion responsabile e de relazion cui coetanis e cui adults. Consulence in 

câs di interuzion de gravidance par adults e minôrs. 

 

 

Consultori Familiâr di San Denêl,  

Vie Carducci n.6 

ORARIS:  

martars des 8:30 aes 12:30 - vinars des 8:30 aes 12:30  

CONTATS: 

telefon: 0432 949454/53 Assistente Sociâl 

 

EQUIPE ADOZIONS AZIENDÂL 

Al è un Servizi soredistretuâl che al furnìs informazion, formazion e valutazion des cubiis 

pe adozion nazionâl e internazionâl e sostegn de famee e dal minôr tal periodi post 

adotîf, comprendût l'acompagnament al inseriment scolastic. 

 

SEDE:  

Consultori Familiâr di San Denêl, Vie Carducci n.6 

ORARIS:  

joibe: des 9:00 aes 12:00 

CONTATS: 

telefon: 0432   949454 Assistente Sociâl 

 


